
柏石圖詩
维基文库 � 免费全文 � CC BY-SA 4.0

柏石圖詩〈（並敘）〉

作者：蘇軾　北宋

本作品收錄於《東坡全集�》

陳公弼家藏《柏石圖》，其子慥季常傳寶之。

東坡居士作詩，以為之銘。

柏生兩石間，天命本如此。

雖雲生之艱，與石相終始。

韓子俯仰人，但愛平地美。

土膏雜糞壤，成壞幾何耳。

君看此槎牙，豈有可移理。

蒼龍轉玉骨，黑虎抱金柅。

畫師亦可人，使我毛發起。

當年落筆意，正欲譏韓子。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

